
MYNIC mentadbir 
lapan kategori nama 
domain

.my
bagi individu dan semua 
organisasi di Malaysia

.com.my
organisasi/aktiviti komersil

.net.my
organisasi/aktiviti 
yang berkaitan dengan 
rangkaian

.org.my
organisasi/aktiviti lain

.gov.my
agensi kerajaan Malaysia 
sahaja

.edu.my
institusi pendidikan 
Malaysia sahaja

.mil.my
agensi ketenteraan 
Malaysia sahaja

.name.my
bagi warganegara dan 
bukan warganegara yang 
menetap di Malaysia 
sahaja

MYNIC Berhad adalah sebuah agensi 
di bawah Kementerian Komunikasi & 
Multimedia Malaysia (KKMM) dan dikawal 
selia oleh Suruhanjaya Komunikasi dan 
Multimedia Malaysia (SKMM)

MYNIC merupakan pentadbir tunggal untuk 
semua alamat web yang berakhir dengan 
.my di Malaysia. Sebagai Nama Domain 
Nasional, MYNIC memberikan keunikan 
identiti jenama kepada organisasi dan 
individu Malaysia di internet.

Tentang MYNIC

Pentadbir tunggal nama domain di Malaysia (ccTLD) 
yang melibatkan pendaftaran nama domain, 
penyelenggaraan dan operasi nama domain .my.

Penggerak teknologi dan pembangunan polisi nama 
domain.

Pemangkin perniagaan dalam talian di Malaysia melalui 
platform e-dagang, latihan keusahawanan kepada para 
pelajar, wanita, IKS dan orang awam

Fungsi Utama

Untuk menjadi pembekal pendaftar dan 
perkhidmatan alamat internet yang paling 
inovatif di rantau Asia Pasifik.

Visi

Cemerlang dalam perkhidmatan pendaftar 
internet di Malaysia untuk mencipta identiti 
yang unik kepada komuniti internet.

Misi

Sinergi
Transformasi

Ahli Lembaga Pengarah

1. YBhg. Datuk Bridget Anne Chin Hung Yee (Pengerusi)
2. YBhg. Dato’ Sri Dr. Sharifah Zarah Syed Ahmad
3. YBhg. Datuk Wira Rosli Mat Hassan
4. YM Raja Iskandar Shah bin Raja Ibrahim Shah
5. YBrs. En. Nik Abdul Aziz Nik Yaacob

1 2 3 4 5

Jabatan Pembangunan
Perisian

·
Jabatan Perkhidmatan
Teknologi Maklumat

·
Jabatan Pembangunan
Produk & Perniagaan

Jabatan Pengalaman
Pelanggan & Rakan Kongsi

·
Jabatan Komunikasi

Korporat & Penglibatan
Masyarakat

·
Jataban Penyeliaan,

Keselematan &
Penyelidikan

Jabatan Korporat
& Kerajaan

·
Jabatan Perniagaan
Kecil dan Sederhana

& Pelanggan

Jabatan Sumber Manusia
·

Jabatan Kewangan
& Perolehan

Jawatankuasa
Pelantikan dan
Pengambilan

Jawatankuasa
Audit 

Bahagian Inovasi

Bahagian Operasi
Bahagian Jualan

& Pemasaran

Bahagian Sumber
Manusia & Kewangan

Ketua Pegawai Eksekutif

Lembaga Pengarah

Pejabat
Ketua Pegawai

Eksekutif

Pejabat
Pengurusan

Projek

Unit Perundangan
dan Urus Tadbir

Korporat

Struktur Organisasi

Ketua Pegawai Kewangan
Norzaiton Senusi

Ketua Pegawai Pemasaran
Talib Sabri Sulaiman

Ketua Pegawai Operasi
Syed Musa-AlKadzim Albar

Ketua Pegawai Eksekutif
Datuk Hasnul Fadhly Hasan

Barisan Pengurusan Kanan

Perutusan
Pengerusi Lembaga 
Pengarah
Tahun 2017 menyaksikan Malaysia semakin aggresif 
dalam merancakkan pembangunan sosio – ekonomi 
negara di mana pihak kerajaan telah menyusun 
atur pelbagai perancangan strategik sebagai 
persediaan jangka panjang seperti mana yang 
telah digariskan dalam Transformasi Nasional 2050 
(TN50) iaitu merupakan satu inisiatif pembangunan 
negara yang merangkumi pelan transformasi dari 
pelbagai aspirasi seperti pembangunan ekonomi, 
kebudayaan, kemanusiaan dan alam sekitar.

Datuk Bridget Anne Chin Hung Yee

Seperti mana yang telah ditekankan oleh YAB Perdana Menteri, 
ekonomi digital adalah aspirasi kepada pertumbuhan dua 
angka Malaysia. Transformasi dalam bidang ekonomi digital ini 
telah dibuktikan melalui usahasama pihak kerajaan di bawah 
tanggungjawab Kementerian Komunikasi & Multimedia Malaysia 
(KKMM) bersama agensi dan syarikat berkaitan yang melibatkan 
inisiatif – inisiatif seperti telekomunikasi, e – dagang, industri kreatif 
dan sebagainya.

MYNIC sebagai salah sebuah agensi di bawah KKMM turut 
memainkan peranan penting dan secara berterusan mencetus 
idea serta menginovasi pelbagai bentuk platform dan program 
yang dapat merealisasikan aspirasi tersebut terutamanya dalam 
melahirkan usahawan – usahawan cakna digital seiring dengan 
trend pasaran dalam talian yang dilihat semakin berkembang pesat 
di peringkat global. 

Sekalung penghargaan buat YB Menteri Komunikasi & Multimedia, 
Ketua Setiausaha KKMM, warga KKMM, ahli – ahli lembaga 
pengarah serta seluruh tenaga pemacu transformasi MYNIC di atas 
komitmen dan sinergi yang telah diberikan.

Saya yakin dan percaya pada masa akan datang, MYNIC akan 
menjadi salah satu pemacu transformasi ekonomi digital negara 
yang bukan sahaja membantu meningkatkan ekonomi tetapi juga 
menyumbang kepada naik taraf hidup masyarakat ke arah gaya 
hidup digital yang strategik dan inklusif.

Sekian, terima kasih.

Perutusan
Ketua Pegawai
Eksekutif
Bergerak seiring Transformasi Nasional 2050 (TN50), 
MYNIC kini bukan sahaja bertanggungjawab dalam 
mengawal tadbir nama domain, tetapi juga memainkan 
peranan penting dalam pembangunan infrastruktur 
ekonomi digital negara. Senada dengan saranan YB 
Menteri Komunikasi & Multimedia, ekonomi digital 
merupakan pencetus kemajuan ekonomi negara di 
mana rakyat Malaysia perlu merebut peluang tersebut 
yang dilihat berpotensi dalam menaik taraf kehidupan 
serta menjadi lebih kompetitif.

Datuk Hasnul Fadhly Hasan

Pada tahun ini, MYNIC telah melangkah jauh dalam membuka ruang 
teknologi dalam talian kepada masyarakat untuk bergerak selangkah 
ke hadapan dalam pelbagai aspek seperti penjenamaan dalam talian, 
teknologi komunikasi dan aplikasi yang menjurus ke arah pembangunan 
keusahawanan digital sekaligus merealisasikan usaha pihak kerajaan 
dalam Rancangan Malaysia Ke–11 (RMK 11) yang mensasarkan 
sumbangan ekonomi digital negara mencapai nilai sebanyak RM 324.9 
bilion pada tahun 2020.

Antara yang menarik perhatian adalah KREATIFMARKET.MY, 
sebuah inisiatif MYNIC dalam mengkomersialkan hasil karya seni 
fotografi tempatan secara dalam talian (online) berdasarkan konsep 
“crowdsourcing” serta Go2, sistem komunikasi canggih yang memberikan 
kemudahan komunikasi secara digital melalui teknologi pemetaan nama 
domain yang menggabungkan penggunaan nama domain serta aplikasi 
– aplikasi komunikasi popular masa kini seperti Whatsapp, Waze, 
Instagram, Twitter, Google Map dan banyak lagi.

Walaupun dilihat semakin rancak dalam menginovasi pelbagai produk 
dan teknologi, MYNIC tidak pernah mengabaikan tugas utama sebagai 
pentadbir tunggal nama domain .MY. MYNIC secara berterusan 
melibatkan diri dalam pelbagai bentuk program dan kerjasama 
dengan pelbagai pihak berkaitan seperti Asia Pacific Top Level Domain 
Association (APTLD), Suruhanjaya Komunikasi & Multimedia Malaysia 
(SKMM), organisasi – organisasi penguatkasa  dan sebagainya bagi 
menaik taraf infrastruktur nama domain negara. Tahun 2017 mencatatkan 
sebanyak 339, 402 nama domain telah didaftarkan. 

Saya berharap dengan kerjasama serta inisiatif pro – aktif daripada 
seluruh warga MYNIC akan berjaya melonjak nama MYNIC ke mata 
umum dengan reputasi yang memberangsangkan sebagai salah satu 
pemacu transformasi ekonomi digital negara.

Terima kasih.

Transformasi 
Korporat

MYNIC telah menghasilkan rangka 
kerja pengurusan risiko organisasi 
atau dikenali sebagai Enterprise 
Risk Management (ERM) bagi pihak 
Lembaga Pengarah menguruskan 
profil risiko utama secara proaktif dan 
berterusan.Perangkaan pengurusan 
tersebut memerlukan pemantauan 
secara berterusan bagi memastikan ia 
mengikut piawaian serta bersesuaian 
dengan sebarang bentuk perubahan 
risiko.

MYNIC mempunyai struktur organisasi 
yang kukuh, had bidang kuasa, Pengurusan 
Keselematan Maklumat ISO, prosedur serta 
polisi jabatan dalam menguruskan sebarang 
keberangkalian risiko yang akan berlaku dalam 
operasi harian. MYNIC telah mengekalkan proses 

pengurusan risiko yang baik melalui rangka 
kerja Enterprise Risk Management (ERM) yang 
melibatkan proses seperti berikut:

- Kesedaran Risiko
- Pentaksiran & Penilaian Risiko
- Profiling & Pengurusan Risiko
- Laporan & Pemantauan Pengurusan Risiko

Pengurusan Risiko Organisasi (ERM)

MYNIC telah mendapat pengiktirafan 
melalui pensijilan Information Security 
Management System (ISMS) pada 20 
April 2012 berdasarkan skop pensijilan 
yang merangkumi keseluruhan operasi 
MYNIC dalam mentadbir ruang 
nama bagi Nama Domain Peringkat 
Tinggi (TLD) melibatkan pendaftaran 
nama domain, penyelenggaraan 
serta operasi pendaftaran nama 
domain. Skop pensijilan ini kekal tidak 
berubah di mana MYNIC telah melalui 
audit pemantauan daripada Badan 
Pensijilan (SIRIM QAS International 
Sdn Bhd) pada 11 dan 12 Mei 2017.

MYNIC telah berjaya melepasi audit pemantauan 

tanpa sebarang ketidakpatuhan selepas melalui 
proses – proses berikut:

-	 Kesedaran ISMS
-	 Pentaksiran & Pengurusan Risiko ISMS
-	 Audit Dalaman ISMS
-	 Rumusan Pengurusan ISMS
-	 Audit Badan Pensijilan ISMS

Sistem Pengurusan Keselamatan 
Maklumat (ISMS)

MYNIC telah mendapat pengiktirafan 
melalui pensijilan Sistem Pengurusan 
Kesinambungan Perniagaan (BCMS) 
pada 16 Jun 2017 berdasarkan 
skop pensijilan yang merangkumi 
keseluruhan operasi MYNIC dalam 
mentadbir ruang nama bagi Nama 
Domain Peringkat Tinggi (TLD) 
melibatkan pendaftaran nama domain, 
penyelenggaraan serta operasi 
pendaftaran nama domain. Audit 
pensijilan tersebut telah dinilai Badan 
Pensijilan (SIRM QAS International Sdn 
bhd) pada 19 hingga 21 April 2017.

MYNIC telah berjaya melepasi audit pensijian 
tersebut tanpa sebarang ketidakpatuhan selepas 
melalui proses – proses berikut:

-	 Kesedaran BCMS
-	 Pentaksiran & Pengurusan BCMS
-	 Ujian simulasi / paparan dekstop
-	 Rumusan Pengurusan BCMS
-	 Audit Dalaman BCMS
-	 Audit Badan Pensijilan BCMS

Business Continuity Managament
System (BCMS)

Mencipta Identiti,
Menginovasi Komuniti

Negaraku: Komuniti 1 Malaysia 
adalah merupakan program peringkat 
kebangsaan anjuran Kementerian 
Komunikasi & Multimedia Malaysia 
(KKMM) yang diadakan pada 23 
hingga 26 Februari 2017 bertempat di 
Taman Tasik Sultan Abu Bakar, Pekan, 
Pahang.

Tujuan utama program ini dijalankan adalah untuk 
memupuk semangat patriotism dalam kalangan 
rakyat Malaysia terutamanya generasi muda. 
Program yang berlangsung selama empat (4) hari 
itu telah dijayakan dengan pelbagai aktiviti menarik 
seperti Kembara Jalinan Kasih, sebuah program 
mesra rakyat, keusahawanan dan juga pameran 
Caring Bridge Komuniti 1 Malaysia. 

Perdana Menteri, Datuk Seri Mohd Najib Tun Abdul 
Razak telah merasmikan program tersebut yang 

telah dihadiri lebih 30,000 orang pengunjung 
dari seluruh pelusuk komuniti. 

Sebagai salah satu pempamer, MYNIC tidak 
melepaskan peluang untuk mempromosikan 
produk inisiatif MYNIC seperti Business Online 
Bundle (BOB) dan juga KREATIFMARKET.
MY di samping memberi pendekatan kepada 
orang ramai untuk mempraktikkan penggunaan 
media digital sebagai platform pemasaran bagi 
usahawan industri kecil sederhana (IKS).  

Selain daripada mendapatkan informasi 
berkaitan penggunaan nama domain .MY, 
para pengunjung turut dihiburkan dengan 
persembahan silap mata serta aktiviti melukis 
pada wajah yang turut menarik perhatian 
terutamanya kanak – kanak. MYNIC turut 
menerima kunjungan YB Datuk Seri Dr Salleh 
Said Keruak, Menteri Komunikasi & Multimedia 
bersama dif – dif kehormat yang lain. 

Negaraku: Komuniti 1Malaysia

MYNIC Negaraku Sehati Sejiwa

Ekspresi Negaraku telah berjaya 
menyatukan ribuan rakyat Malaysia 
dari pelbagai lapisan masyarakat di 
bawah satu program bagi memupuk 
semangat cinta akan negara. Program 
yang diadakan pada 18 Mac 2017 di 
Dataran Istana Kehakiman Putrajaya 
tersebut dimulakan dengan “Larian 
Bendera Negaraku” seawal jam 7.00 
pagi melibatkan 5,000 orang peserta

MYNIC turut serta memeriahkan ruang pameran 
Kementerian Komunikasi & Multimedia Malaysia 
(KKMM) dengan aktiviti melukis pada wajah 
bertemakan patriotism seperti lukisan bunga raya, 
Jalur Gemilang, Menara Petronas dan banyak 
lagi. Selain itu, MYNIC juga mempromosikan 
pendaftaran MYBUDDIES RUN 2017 dengan 
harga pakej yang istimewa untuk penyertaan 
terawal. 

 “Ekspresi Negaraku diinspirasikan oleh kejayaan 
dan kemajuan yang telah dikecapi sebagai 
sebuah negara,” jelas YB Datuk Seri Dr Salleh 
Said Keruak.

Bersempena dengan sambutan Hari Kebangsaan 
pada tahun ini, Ekspresi Negaraku telah 
menjadi platform yang menghidupkan inisiatif 
“Negaraku” melalui kisah – kisah kejayaan yang 
menyumbang kepada pembangunan negara 
sekaligus memberi ruang kepada rakyat Malaysia 
untuk berkongsi harapan dan aspirasi untuk 
negara. 

Selain daripada acara larian dan juga pameran 
daripada badan dan agensi kerajaan, para 
pengunjung turut dihiburkan dengan konsert 
“Ekspresi Negaraku” yang melibatkan 
persembahan daripada artis – artis terkenal 
sepert Amy Search, Ella dan Bunkface.

Ekspresi Negaraku

Kementerian Komunikasi & Multimedia 
Malaysia (KKMM) telah menganjurkan 
program Negaraku: Kreativiti @ 
Komuniti pada 19 hingga 21 Mei 
2017 bertempat di Institut Kemahiran 
Belia Negara (IKBN), Kuala Langat. 
Program tersebut turut diadakan di 
pelbagai lokasi dari semasa ke semasa 
dengan kerjasama Kementerian Belia 
& Sukan (KBS) serta pelbagai agensi 
kerajaan yang lain.

Objektif program Negaraku: Kreativiti @ 
Komuniti dianjurkan adalah bertujuan untuk 
memperkasakan industri kandungan kreatif dalam 
kalangan generasi muda di kawasan luar bandar 
terutamanya dari aspek kebolehupayaan dan 
pembangunan kemahiran.

Program tersebut telah dirasmikan oleh Encik Nik 
Kamaruzaman Nik Husin, Setiausaha Bahagian 
Pembangunan Kandungan, KKMM. 

Selain daripada pameran serta penerangan 
berkenaan fungsi dan peranan MYNIC dalam 
industri kandungan, pengunjung ruang pameran 
MYNIC turut dihiburkan dengan persembahan 
silap mata dan aksi menarik daripada “Gold 
Man”.

MYNIC sentiasa mengambil peluang pendekatan 
melalui program – program kemahiran dan 
kesedaran yang boleh memajukan serta 
meningkatkan potensi indusri kandungan kreatif 
tanah air terutamanya dalam kalangan generasi 
muda.

Negaraku: Kreativiti @ Komuniti

Bersempena dengan Sambutan 
Hari Telekomunikasi & Masyarakat 
Berinformasi Sedunia 2017 (WTISD 
2017), pihak Kementerian Komunikasi 
& Multimedia Malaysia (KKMM) 
bersama agensi – agensi berkaitan 
telah menganjurkan satu program 
sambutan peringkat kebangsaan pada 
20 hingga 21 Mei 2017 bertempat 
di Pusat Internet Desa (PID), Tanjung 
Kling, Melaka.

Sambutan tersebut telah dirasmikan oleh YBhg 
Dato’ Dr Mohd Ali Mohamad Nor, Timbalan 
Ketua Setiausaha (Operasi), KKMM. Bertemakan 
“Big Data for Big Impact”, terdapat pelbagai 
aktiviti yang dijalankan seperti sesi perkongsian, 
permainan, pameran serta persembahan 
daripada artis tempatan.

Tujuan sambutan WTISD 2017 adalah bagi 
melahirkan generasi pelapis yang cakna 
dengan kehendak dan keperluan industri 
masa kini di samping meningkatkan kesedaran 
masyarakat luar bandar mengenai peluang 
menjana pendapatan secara dalam talian serta 
mewujudkan kerjasama antara kementerian 
bersama agensi berkaitan dan juga syarikat 
te¬lekomunikasi dalam memajukan industri 
telekomunikasi negara. 

Sebagai salah sebuah agensi kerajaan 
yang memainkan peranan penting dalam 
pembangungan infrastruktur eknomi digital 
negara, MYNIC turut memberi pendekatan 
berkenaan fungsi MYNIC sebagai pentadbir 
tunggal nama domain .MY dengan komuniti 
setempat yang hadir ke sambutan tersebut. 

Sambutan Hari Telekomunikasi & 
Masyarakat Berinformasi Sedunia 2017 Seramai 60,000 pengunjung hadir 

bagi memeriahkan Sambutan Hari 
Malaysia pada 16 September 2017 
bertempat di Stadium Likas, Kota 
Kinabalu, Sabah.

Sambutan disemarakkan lagi dengan hiasan 
bendera Malaysia di sepanjang jalan ke stadium 
serta orang ramai mengibarkan Jalur Gemilang 
tersebut pada malam yang penuh makna 
bagi menyambut hari ulang tahun penubuhan 
Malaysia yang ke 54.

Sambutan yang dirasmikan oleh YAB Perdana 
Menteri, Datuk Seri Mohd Najib Tun Abdul Razak 
turut dimeriahkan lagi dengan pelbagai aktiviti 
yang menarik seperti konsert siaran langsung 
oleh ASTRO, TV3 dan RTM, persembahan 
kebudayaan, permainan serta pameran oleh 
agensi – agensi kerajaan.

Bagi acara kemuncak sambutan pada malam 
tersebut, YAB Datuk Seri Mohd Najib bersama 
YB Tan Sri Musa Hj Aman, Ketua Menteri 
Sabah dan YB Datuk Amar Hj Mohamad Asfia 
Awang Nassar, speaker Dewan Undangan 

Negeri Sarawak telah menandatangani Buku 
Hari Malaysia 2017 sebagai simbolik kepada 
persetujuan pembentukan Persekutuan Malaysia 
pada tahun 1963. 

MYNIC juga tidak melepaskan peluang untuk 
menyambut hari yang penuh gilang – gemilang 
tersebut dengan menyertai sebagai salah 
satu pempamer bagi Pameran MINDA yang 
dianjurkan oleh Kementerian Komunikasi & 
Multimedia Malaysia (KKMM). 

MYNIC telah mempromosikan KREATIFMARKET.
MY bagi memperkenal inistiatif MYNIC dalam 
menginovasi platform e-dagang yang memuat 
naik hasil karya fotografi tempatan di samping 
memberi peluang kepada komuniti untuk menjana 
pendapatan sampingan secara dalam talian. 
Melalui KREATIFMARKET.MY juga, MYNIC turut 
mempromosikan peraduan “Tangkap – Tangkap” 
yang memberi peluang kepada orang ramai untuk 
memenangi hadiah yang lumayan melalui hasi 
karya fotografi yang dihantar.

Sambutan Hari 
Malaysia 2017

MYNIC turut mengambil bahagian 
bagi program perasmian Negaraku 
Sehati Sejiwa yang juga merupakan 
kesinambungan program Kibar Jalur 
Gemilang yang diadakan setiap tahun 
bersama sambutan Hari Kebangsaan.

Seramai 25,000 pengunjung telah hadir bagi 
menyemarakkan lagi sambutan perasmian 
tersebut yang diadakan pada 6 hingga 8 Ogos 
2017 bertempat di Stadium Batu Pahat, Johor. 
Pelbagai aktiviti aktivit menarik turut mengisi 
kemeriahan program seperti perasmian Konvoi 
Kembara Merdeka Negaraku, Pameran Caring 
Bridge serta jualan produk – produk tempatan.

Perasmian Negaraku Sehati Sejiwa telah 
dirasmikan oleh YB Datuk Seri Dr Salleh Said 

Keruak, Menteri Komunikasi & Multimedia 
Malaysia. Turut serta, dua Ikon Patriotik Bulan 
Kebangsaan 2017 iaitu Prof Dr Sivamurugan 
Pandian dan juga Prof Datuk Dr Teo Kok Siong.

MYNIC merupakan salah satu daripada 50 
buah agensi kerajaan yang mengambil bahagian 
sebagai pempamer bagi Pameran Caring 
Bridge. Sebagai langkah untuk mendekatkan 
MYNIC dengan komuniti tempatan, MYNIC telah 
mengadakan pelbagai aktiviti menarik di ruang 
pameran di samping memberikan penenerangan 
berkenaan fungsi dan peranan MYNIC kepada 
orang ramai.

MYNIC sentiasa menyokong usaha kerajaan 
dalam memupuk semangat cinta akan negara 
dalam kalangan masyarakat melalui pelbagai 
inisiatif dan program.

Perasmian Negaraku Sehati Sejiwa

Kementerian Komunikasi & Multimedia 
Malaysia (KKMM) meneruskan lagi 
usaha menyemarakkan semangat 
“Negaraku” melalui program 
Negaraku 1 Malaysia yang diadakan 
pada 24 hingga 26 November 2017 
bertempat di Padang Bola Sepak Flat 
Sri Johor, Bandar Tun Razak, Kuala 
Lumpur.

YB Datuk Seri Utama Tengku Adnan Tengku 
Mansor, Menteri Wilayah Persekutuan telah 
merasmikan program tersebut yang dihadiri lebih 
20,000 pengunjung daripada pelbagai lapisan 
masyarakat.

Program Negaraku 1 Malaysia turut diwarnai 
dengan pelbagai aktiviti meriah seperti Kembara 
Jalinan Kasih, sukan rakyat, pameran serta 
persembahan daripada artis – artis popular 
seperti Ismail Izzani, Farah Hazel, Datuk A 
Rahman Hassan dan ramai lagi.

MYNIC mengambil kesempatan untuk beramah 
mesra bersama komuniti tempatan di samping 
mempromosikan produk terbaru iaitu GO2 yang 
juga merupakan salah satu inisiatif MYNIC dalam 
menggalakkan rakyat Malaysia mengaplikasikan 
kaedah digital dalam strategi pemasaran dan 
keusahawanan. 

MYNIC sentiasa menyokong usaha kerajaan 
dalam memupuk semangat cinta akan negara 
dalam kalangan masyarakat melalui pelbagai 
inisiatif dan program.

Negaraku 1Malaysia
Melalui inisitaif MYBUDDIES, MYNIC telah menaja 
Kejohanan Tenpin Boling Terbuka Piala Senator 
Tan Sri Hj Mohamad Ali Bin Mohd Rustam yang 
diadakan pada 4 Februari 2017 bertempat di Pusat 
Boling Antarabangsa Melaka, Ayer Keroh.  

Kejohanan tersebut adalah merupakan anjuran 
Malaysian Association Youth Club (MAYC) iaitu 
sebuah organisasi bebas yang memberikan 

pendedahan mengenai insiatif pembangunan 
negara dalam kalangan generasi muda luar bandar. 
Tujuan utama kejohanan tersebut diadakan adalah 
bagi mengumpul dana untuk membantu golongan 
yang kurang bernasib melalui setiap penyertaan 
dan sumbangan. Sebanyak 20 buah pasukan 
telah bertanding di dalam kejohanan tersebut yang 
mewakili pelbagai agensi kerajaan, syarikat dan 
persatuan. 

Secara tidak langsung, suumbangan yang telah 
diberikan oleh pihak MYNIC telah menggalakkan 
orang ramai untuk beramal melalui penglibatan 
dalam aktiviti gaya hidup sihat.

Kejohanan Tenpin Boling 
Terbuka Piala Senator Tan 
Sri Hj Mohamad Ali bin 
Mohd Rustam

Majlis pelancaran MERDEKA MYBUDDIES RUN 
telah berlangsung di iM4U Sentral, Puchong dimana 
200 remaja menjadi saksi majlis yang gilang-
gemilang itu. Turut hadir bagi melancarkan acara ini 
adalah Datuk Hasnul Fadhly Hasan, Kartini Arifin; 
Pengarah iM4U fm serta Muhammad Muqharrabin, 
anak muda termuda menawan Gunung Everest.  
Selain majlis pelancaran MYBUDDIES RUN, 
MYNIC turut mengedar 5,000 bendera bersempena 
kemerdekaan serta persembahan istimewa dari 
Ismail Izzani dan Eleena Harris.

Buat pertama kali, MYNIC berkolaborasi dengan 
iM4U fm, dimana ia merupakan platform terbaik 
untuk berinteraksi dengan golongan muda. 
Bersempena sambutan hari kebangsaan Malaysia 
tahun ini, MYNIC menganjurkan larian MERDEKA 
MYBUDDIES RUN 2017 berikutan kejayaan Larian 
SehatiSejiwa 2015, MYBUDDIES RUN 2015 dan 
MYBUDDIES RUN 2016 yang berjaya menyuntik 
semangat perpaduan dan kemerdekaan sesama 
rakyat Malaysia di bawah satu acara larian.

MERDEKA MYBUDDIES RUN x iM4U

Gaya Hidup Sihat Bersama MYBUDDIES

MYNIC sentiasa memberikan sokongan kepada 
pembangunan sukan negara sama ada di peringkat 
negeri mahupun kebangsaan.  

MYNIC telah menyumbangkan sebanyak RM 
10,000 kepada Persatuan Sepak Takraw Negeri 
Melaka bagi menampung dana pembangunan 
sukan sepak takraw di negeri tersebut yang 
melibatkan penyediaan kemudahan, latihan dan 
sebagainya.

Ketua Pegawai EKsekutif MYNIC, Datuk Hasnul 
Fadhly Hasan, telah menyerahkan sumbangan 
tersebut kepada YB Datuk Hj Ab Rahaman bin Hj 
Ab Karim, Exco Kerajaan Negeri Melaka pada 
Majlis Makan Malam Persatuan Sepak Takraw 
Negeri Melaka yang diadakan pada 15 Disember 
2017 bertempat di Dewan Hang Tuah, Bandaraya 
Melaka.

Sebelum ini, MYNIC juga pernah memberikan 
tajaan serta sumbangan kepada program – program 
sukan yang lain seperti rugbi, boling, larian dan 
banyak lagi.

Majlis Makan Malam 
Persatuan Sepak Takraw 
Negeri Melaka

Lebih daripada 10,000 peminat 
larian bersama ahli keluarga dan 
sahabat handai telah berkunjung ke 
MAEPS bagi menyertai program larian 
MERDEKA MYBUDDIES RUN 2017 
yang diadakan pada pagi Ahad. 

MERDEKA MYBUDDIES RUN 2017 diadakan 
bersempena dengan Sambutan Hari Kebangsaan 
Ke-60 yang melibatkan tiga kategori iaitu 21 
KM, 10 KM dan 5 KM (Fun Run). Semenjak tahun 
2015, program ini telah menjadi satu program 
larian yang di nantikan oleh rakyat Malaysia 
dengan penyertaan oleh ribuan pelari tempatan 
termasuk program yang diadakan buat kali Ke-4 
ini yang mana turut melibatkan penyertaan yang 
lebih ramai berbanding tahun sebelumnya. 

Program yang telah mengambil tempat dalam 
kawasan Tapak Ekspo Pertanian Malaysia 
Serdang (MAEPS), Insitut Penyelidikan & 

Pembangunan Pertanian Malaysia (MARDI) dan 
Universiti Putra Malaysia (UPM) mempunyai 
pemandangan yang cantik turut menyaksikan 
kehadiran para peserta, tetamu serta orang 
kenamaan seawal jam 5.00 pagi.

Sejurus pelepasan, lebih daripada 8,000 orang 
telah berkumpul dengan memakai kemeja-T 
MERDEKA MYBUDDIES RUN 2017 yang direka 
khas untuk program tersebut anjuran Kementerian 
Komunikasi & Multimedia Malaysia (KKMM) dan 
penyedia nama domain nasional, MYNIC. 

Acara pelepasan larian telah disempurnakan oleh 
YB Dato’ Jailani Johari, Timbalan Menteri KKMM, 
YBhg Dato’ Sri Dr. Sharifah Zarah Syed Ahmad, 
Ketua Setiausaha KKMM, YBhg Datuk Bridget 
Lai, Pengerusi MYNIC dan Datuk Hasnul Fadhly 
Hasan, Ketua Pegawai Eksekutif MYNIC. Larian 
tersebut kemudian turut disertai oleh para tetamu 
VIP dan juga ibu bapa yang hadir bersama anak-
anak kecil. 

MERDEKA MYBUDDIES RUN 2017

MYNIC telah menghadiri Mesyuarat 
Agung APTLD ke- 71 yang diadakan 
pada 2 – 3 Mac 2017 bertempat 
di Ho Chin Minh City, Vietnam. 
Mesyuarat tersebut disertai oleh 26 
ahli APTLD yang terdiri daripada 
organisasi seperti ISOC, RIPE NCC, 
APRALO, APNIC, ICANN (PTI) dan 
banyak lagi.

Mesyuarat tersebut diisi dengan pelbagai 
program dan sesi perbincangan melibatkan isu 
– isu berkaitain pendaftaran dan infrastruktur 
nama domain di rantau Asian. Ketua Pegawai 
Pemasaran MYNIC, Encik Talib Sabri Sulaiman, 
telah menjadi moderator bagi sesi forum bertajuk 
Marketing the Net Effect – Using Social Networks 
in Marketing yang membariskan panel – panel 
professional daripada pelbagai latar dan 
organisasi termasuk RU ccTLD, APNIC, .ME 

ccTLD, Belarus IDNccTLD, NIXI India and DotAsia.

MYNIC turut memainkan peranan dalam 
perbincangan mengenai kebenaran penggunaan 
nama negara dan wilayah di peringkat kedua 
oleh 11 buah pendaftar di bawah ruang nama 
baru gTLD yang ditadbir oleh ICANN sekaligus 
meyumbang kepada hasil perbincangan 
tersebut dihantar kepada ICANN untuk tindakan 
selanjutnya pada 9 Mac 2017.

Di samping itu, MYNIC turut mengadakan 
perbincangan tertutup bersama Ketua Pengarah 
Pendaftar cCTLD Vietnam (.VN) (VNIC), Encik 
Tran Minh Tan yang diadakan pada 1 Mac 
2017. Delegasi MYNIC ke perbincangan tersebut 
diketuai olej Ketua Pegawai Eksekutif, Datuk 
Hasnul Fadhly Hasan yang juga merupakan 
kesinambungan daripada lawatan rasmi VNIC ke 
Malaysia pada 3 Oktober 2016 yang dikelolai 
oleh Suruhanjaya Komunikasi & Multimedia 
Malaysia (SKMM)>

Mesyuarat Agung Asia Pacific Top Level 
Domain Association (APTLD) ke-71

Pada 9 Mac 2017, MYNIC telah dijemput 
sebagai panel jemputan bagi Siri Pertama  
Bengkel ITC Legal Tech anjuran The Kuala Lumpur 
Bar bertempat di KL Bar Auditorium, Wisma 
Hangsam, Kuala Lumpur yang dihadiri oleh 
pengamal serta organisasi perundangan dari 
dalam dan luar negara.

Mewakili panel jemputan MYNIC, Cik Yeo Yee 
Ling telah memberikan penerangan berkaitan 
penggunaan dan pentadbiran nama domain 

.MY serta perkhidmata lain yang disediakan oleh 
pihak MYNIC. 

Tujuan bengkel tersebut dianjurkan adalah 
bagi meningkatkan pengetahuan mengenai 
penggunaan dan polisi media digital dalam 
kalangan pengamal undang – undang. 
Secara tidak langsung, MYNIC telah berjaya 
memberikan pededahan berkaitan fungsi dan 
peranan kepada orang ramai.

ITC Legal Tech Workshop Series:
Securing Your Digital Assets

MYNIC di Persada Antarabangsa

SHE’S THE BOSS – WOMEN IN BUSINESS 
BAZAAR adalah merupakan sebuah program 
usahawan anjuran HerPortal.Co yang merupakan 
salah sebuah portal dalam talian yang 
memberikan informasi berkaitan pembangunan 
usahanita di Malaysia seperti peluang pekerjaan, 
jaringan industri, dana usahawan dan banyak 
lagi.

Program yang diadakan pada 11 hingga 
12 Februari 2017 bertempat di Mid Valley 
Megamall, Kuala Lumpur tersebut telah 
menghimpunkan usahanita-usahanita dalam 
talian bagi menjual serta mempromosikan 
perniagaan masing-masing yang terdiri daripada 
variasi produk dan perkhidmatan seperti tekstil, 
kosmetik, makanan, penjagaan kesihatan dan 
banyak lagi.

Sebagai salah satu penaja utama program, 

MYNIC turut menaja enam (6) buah vendor 
termasuk Batik by Silk Closet, Yanmeena, 
DaniaFacon, Roxxafrisya, Classyposh dan Cetak 
Kayu yang menawarkan pelbagai produk dan 
perkhidmatan seperti, fesyen, aksesori serta 
kraftangan.

Selain itu, MYNIC juga berkesempatan untuk 
mempromosikan inisiatif terbaru daripada 
MYNIC, iaitu KREATIFMARKET.MY serta pakej 
produk Business Online Bundle (BOB) di dalam 
sesi perkongsian bersama para pengunjung. 
Program tersebut telah dihadiri lebih daripada 
30,000 orang pengunjung.

MYNIC sentiasa melibatkan diri dalam program-
program relevan sebagai inisiatif untuk membantu 
usahawan masa kini lebih cakna dalam 
penggunaan media digital terutaman golongan 
wanita dan generasi muda.

She’s The Boss - Women in Business
Bazaar

Merintis Usahawan Digital Bersama MYNIC

Sepanjang tahun 2017, MYNIC telah 
menganjurkan pelbagai program berbentuk 
seminar dan bengkel latihan yang melibatkan 
pembangunan usahawan, teknologi maklumat 
dan kandungan kreatif khususnya dalam 
kalangan generasi muda dengan kerjasama 
pelbagai agensi dan syarikat seperti Jabatan 
Penerangan Malaysia (JAPEN), Malaysia Digital 
Economic Corporation (MDEC), Pusat Internet 
Desa (PID) dan sebagainya.

Antara objektif utama bagi setiap program 
tersebut dijalankan adalah bertujuan untuk 
memberikan pendedahan kepada komuniti 
berkenaan kepentingan serta keperluan teknologi 
terkini dalam pembangunan usahawan dan 
perniagaan terutamanya melalui platform e – 

dagang. Di samping itu, melalui pendekatan ini, 
MYNIC berkesempatan untuk mempromosikan 
produk – produk inovasi MYNIC yang dilihat 
mampu membantu para peserta untuk lebih 
mendalami ciri – ciri teknologi masa kini dalam 
industri keusahawanan dan kandungan seperti 
KREATIFMARKET.MY, Biz Pack, Go2 dan banyak 
lagi.

Secara tidak langsung, MYNIC telah berjaya 
melahirkan generasi muda cakna digital yang 
dilihat mempunyai potensi untuk melangkah 
jauh serta akan memacu industri keusahawanan 
e-dagang di Malaysia ke arah kemajuan yang 
lebih kompetitif bukan sahaja di peringkat 
tempatan malahan di peringkat antarabangsa 
seiring Rancangan Malaysia Ke – 11 (RMK 11).

Seminar Usahawan Muda &
Bengkel Latihan

Exabytes Ecommerce Conference adalah sebuah 
persidangan tahunan yang dianjurkan oleh 
Exabytes Network Sdn Bhd yang mengumpulkan 
syarikat dan agensi e-dagang terkemuka bagi 
berkongsi idea dan informasi terkini berkaitan 
platform, trend serta teknologi masa kini yang 
menyumbang kepada pembangunan perniagaan 
berasaskan e-dagang di samping menggalakkan 
jaringan industri sesama organisasi. 

Sebagai salah satu penaja utama, MYNIC 
turut tidak melepaskan peluang untuk menyertai 
Exabytes Ecommerce Conference 2017 yang 
diadakan pada 24 May 2017 bertempat di Pusat 
Inovasi & Kreativiti Global Malaysia (MaGIC), 
Cyrberjaya. 

Persidangan yang berjaya mengumpulkan lebih 
daripada 300 pemacu industri e-dagang turut 
membariskan barisan panel jemputan hebat dan 

berpengalaman luas bagi sesi perbincangan 
dan pembentangan seperti Sam Shafie (pitchIN 
& WatchTower & Friends), Amirul Mokhtar 
(EasyStore), Esther Zhen (Uniqueens), Kanika 
Argawal (Passion Peers) dan ramai lagi.

MYNIC berkesempatan untuk membuka 
ruang pameran di samping mempromosikan 
#HargaDomainGilerrrCrazy yang menawarkan 
nama domain dengan diskaun harga sehingga 
75%. Selain itu, MYNIC turut mempromosikan 
produk – produk serta inovasi terbaru MYNIC 
seperti Business Online Bundle (B.O.B.) dan 
KREATIFMARKET.MY.

MYNIC sentiasa mengambil pelbagai 
pendekatan jaringan industri dalam memastikan 
usaha MYNIC untuk membangunan industri 
e – dagang di Malaysia mendapat perhatian 
sekaligus menyumbang kepada masyarakat. 

Exabytes E-Commerce Conference

EDU.MY

Seminar Usahawan Muda

Content Creation

SMK Pekan II, Kota Belud, Sabah

UNITEN, Bangi
Kolej Polytech MARA, Bangi
Politeknik Port Dickson
Politeknik Sultan Salahuddin Abdul Aziz 
Shah, Shah Alam
UIA, Petaling Jaya
International Open College (IOC)
UITM, Shah Alam
Kolej Polytech MARA Batu Pahat
UPM Serdang
UniKL
Politeknik Sultan Salahuddin Abdul Aziz 
Shah, Shah Alam
Kolej Komuniti Selayang

Kuching, Sarawak
USM, Penang
Ipoh, Perak
UTM Skudai, Johor
Kota Bharu, Kelantan

3-5 Mei 2017

12 Sept 2017
23 Sept 2017
10 Okt 2017
10 Okt 2017

12 Okt 2017
13 Okt 2017
20 Okt 2017
15 Nov 2017
26 Nov 2017
29 Nov 2017
20 Dis 2017

21 Dis 2017

9 Sept 2017
23 Okt 2017
25 Okt 2017
10 Nov 2017
9 Dis 2017

Program Tempat Tarikh

Program CEO Desa adalah merupakan 
sebuah rancangan realiti televisyen 
anjuran Kementerian Kemajuan Luar 
Bandar & Wilayah (KKLW) bagi 
mencari usahawan Industri Kecil 
Sederhana (IKS) yang berpotensi 
tinggi di samping melatih mereka untuk 
lebih agresif dan kompetitif di dalam 
pasaran semasa.

Melalui program tersebut, MYNIC telah menaja 
produk – produk inovasi MYNIC yang dilihat 
mampu memberikan kemudahan kepada para 
peserta untuk mengembangkan lagi perniagaan 
masing – masing khususnya dari aspek 
pemasaran digital. 

Antaranya ialah Go2, produk terkini dari MYNIC 
yang memberikan perkhidmatan pemetaan nama 
domain ke pelbagai aplikasi popular masa kini 

seperti Whatsapp, Instagram, Waze dan macam 
– macam lagi serta Biz Pack, sebuah pakej yang 
menggabungkan produk – produk digital seperti 
emel, web hosting, antivirus dan nama domain yang 
dilihat sangat sesuai bagi usahawan – usahawan 
untuk menguruskan perniagaan secara dalam 
talian.

Di samping itu, MYNIC turut dijemput untuk menjadi 
fasilitator bagi salah satu episode program tersebut 
yang diadakan di MDEC, Cyberjaya pada 24 
Oktober 2017.

Penglibatan MYNIC dalam program CEO Desa 
secara tidak langsung telah memperkenalkan 
MYNIC sebagai salah sebuah agensi di bawah 
KKMM yang turut memainkan peranan dalam 
melahirkan usahawan muda yang cakna digital 
sekaligus mempromosikan inisiatif kerajaan dalam 
membantu komuniti tempatan khususnya usahawan 
IKS dalam aspek pembangunan perniagaan.

Program CEO Desa @ TV3
Tanggungjawab Sosial Korporat

MYNIC telah memberikan sumbangan 
sebanyak 19 unit pendingin hawa 
untuk dipasang di Pusat Internet Desa 
(PID) yang terlibat di Semenanjung 
serta Sabah dan Sarawak. Selain 
itu, MYNIC turut memberikan nama 
domain “internetdesa.my” secara 
percuma untuk tempoh lima (5) tahun 
beserta pakej web hosting untuk 1 
tahun.

Majlis penyerahan sumbangan bernilai RM 
RM 28, 804 tersebut telah berlangsung pada 
4 April 2017 bertempat di Pusat Internet Desa, 
Tanjung Kling, Melaka. MYNIC telah di wakili 
oleh Ketua Pegawai Pemasaran, Encik Talib Sabri 
Sulaiman manakala pihak PID di wakili oleh Encik 
Mazmalek Mohamad, Setiausaha Bahagian 
Teknologi Komunikasi, Kementerian Komunikasi & 
Multimedia Malaysia (KKMM). 

Sumbangan tersebut dilihat sebagai salah satu 
inisiatif MYNIC bagi menyokong usaha pihak 
kerajaan dalam menyediakan kemudahan yang 
inklusif kepada rakyat luar bandar khususnya 
dari aspek pembangunan teknologi maklumat. 
Pemberian nama domain “internetdesa.my” 
pula bertujuan untuk mempromosikan usaha 
murni tersebut kepada orang ramai di samping 
memberikan penjenamaan dalam talian kepada PID 
di seluruh Malaysia.

Sumbangan Fasiliti Kepada Pusat
Internet Desa (PID) Seluruh Malaysia

MYNIC telah melancarkan program 
MYKOMUNITI SCHOOL2U sebagai 
salah satu inisiatif untuk memberikan 
penjenamaan dalam talian kepada 
sektor pendidikan negara di samping 
menyediakan peluang latihan kepada 
guru – guru yang terlibat.

Melalui program tersebut, MYNIC telah 
memberikan nama domain EDU.MY secara 
percuma kepada sekolah - sekolah di daerah 
Kota Belud di samping menganjurkan sesi bengkel 
latihan pembangunan laman web melibatkan 
seramai 98 orang guru yang berlangsung pada 
3 hingga 5 Mei 2018 bertempat di SMK Pekan II, 
Kota Belud, Sabah.

Setakat ini, hanya 600 daripada 10, 180 
buah sekolah di Malaysia yang mempunyai 

penjenamaan dalam talian. Sehubungan itu, 
program MYKOMUNITI SCHOOL2U memainkan 
peranan penting dalam memberikan pendedahan 
berkenaan kepentingan penggunaan laman web 
kepada pihak sekolah. Selain daripada nama 
domain dan latihan, MYNIC turut memberikan 
pakej emel, perkhidmatan pemetaan domain 
serta web builder kepada sekolah – sekolah yang 
terlibat.

Secara tidak langsung, program ini akan memberi 
peluang kepada sektor pendidikan di Malaysia 
untuk mengapplikasikan penggunaan teknologi 
maklumat khususnya secara dalam talian sebagai 
medium komunikasi di antara pengurusan 
sekolah dan juga pihak – pihak berkepentingan 
terutamanya ibu bapa dan para pelajar sekaligus 
mempromosikan sektor pendidikan secara 
menyeluruh melalui internet di peringkat tempatan 
dan juga global.

MYKOMUNITI SCHOOL2U

Rumusan
Perniagaan

Statistik
Jumlah keseluruhan
pendaftaran nama 
domain 2017

.my

.com.my

.net.my

.org.my

.gov.my

.edu.my

.mil.my

.name.my

51,721
130, 018

2,713
2,980
1,102
3,083

24
892

2013

113,811
134,767

2,734
4,024
1,062
3,701

21
9,220

153,807
126,462

2,564
3,979
1,082
2,741

22
31,137

2014 2015

169,697
132,856

2,600
3,703
1,089
3,112

17
26,328

2017

Jumlah pendaftaran 
nama domain
baharu 2017

339,402

48,057
Jumlah Hasil
Keseluruhan 2017 
(RM)

156,739
128,411

2,522
3,534
1,045
2,753

20
29,106

2016

19,596,174
20,715

5,779
4,066

19,596

4,636
3,043

2016 2017

19.6%

15.5%

RM
 ,0

00 Hasil

Keuntungan
sebelum cukai

Keuntungan
selepas cukai

Nisbah
keuntungan
selepas cukai

Platform yang pertama di Malaysia dalam 
mengkomersialkan hasil karya seni fotografi 
tempatan secara dalam talian (online) 
berdasarkan konsep “crowdsourcing” di 
samping memberi peluang kepada komuniti 
untuk menjana pendapatan sampingan 
secara berterusan setanding platform – 
platform antarabangsa yang lain seperti 
Shutterstock, Getty Images, 123rf dan 
banyak lagi.

KREATIFMARKET.MY

Pembangunan Produk & Inovasi

Pakej solusi IT khas untuk usahawan – 
usahawan yang menggabungkan produk – 
produk seperti Antivirus, Web Hosting, Cloud 
Storage, emel dan juga nama domain .MY. 
Biz Pack akan melindungi komputer daripada 
sebarang ancaman virus, memastikan 
maklumat disimpan dengan selamat di 
samping memberikan penjenamaan dalam 
talian untuk perniagaan. 

BIZ PACK

Kemudahan komunikasi secara digital 
melalui teknologi pemetaan nama domain 
yang menggabungkan penggunaan nama 
domain serta aplikasi – aplikasi komunikasi 
popular masa kini seperti Whatsapp, 
Waze, Instagram, Twitter, Google Map dan 
banyak lagi. Aplikasi “GO2” memberikan 
revolusi dalam komunikasi terutamanya dari 
aspek pembangunan perniagaan khusus 
untuk usahawan – usahawan industri kecil 
sederhana ke arah perniagaan dalam talian. 

GO2

Laporan Kewangan 2017

MYNIC Berhad (735031-H)
Level 3, Block C
Mines Waterfront Business Park
No. 3, Jalan Tasik, Mines Resort City
43300 Seri Kembangan
Selangor Darul Ehsan, Malaysia

+603 8943 5510
+603 8943 5520

